
Bir əsrlik fəaliyyəti dövründə M(K keç-
mişlə gələcək arasında körpü rolunu oynayan 
nüfuzlu elm ocağına çevrilmişdir. Bu mənə-
vi xəzinənin əsası 1925-ci il avqustun 19-da 
Azərbaycanı Tədqiq və Tətəbbö Cəmiyyəti 
Mərkəzi ùurasının qərarı ilə yaradılmış Ki-
tabxana-Biblioqrafiya Bürosu kimi qoyul-
muşdur. Məqsəd elmi materialların sistemli 
şəkildə toplanması, işlənməsi və biblioqrafik 
təsnifatının təmin edilməsi olmuşdur. 

M(K hazırda respublikanın ən zəngin 
kitabxana fondlarından (1 milyon yarımdan 
çox) birini idarə edir. Fondun komplektləşdi-
rilməsi məcburi nüsxə, nəşriyyat-poliqrafiya 
müəssisələrinin təqdim etdiyi ədəbiyyat, ki-
tab ticarəti, beynəlxalq kitab mübadiləsi və 
şəxsi hədiyyələr hesabına həyata keçirilir. Ki-
tabxanada “Nadir kitablar fondu”, “Azərbay-
can dilində ədəbiyyat fondu”, “Dissertasiya 
və avtoreferatlar fondu”, “Mübadilə fondu”, 
“Xarici dillərdə ədəbiyyat fondu”, “Qarabağ 
müharibəsi qəhrəmanları fondu” mövcud-
dur ki, bu fondlar oxucuların müxtəlif elmi 
və mədəni informasiya tələbatlarını ödəmək, 
həmçinin milli-mənəvi irsin qorunub sax-
lanılması və gələcək nəsillərə çatdırılması 
baxımından mühüm əhəmiyyət kəsb edir.

Fondlar arasında ən mühüm mövqeyi 
“Nadir kitablar fondu” tutur. Bu fond xüsusi 
elmi və tarixi əhəmiyyət kəsb edən nəşrlərin 
qorunmasına xidmət edir. Burada qiymətli 
çap məhsulları mühafizə olunur. “Nadir ki-
tablar fondu”na 22 ən qədim kitab daxildir ki, 
bu əsərlər latın dilində yazılmış və əsasən qə-
dim Roma İmperiyasının tarixi, kilsə və dini 
mövzularını əhatə edir. Nəşrlər 1502–1572-
ci illər arasında çap olunmuş, “Azərbaycan 
Respublikasının Kitab Abidələri” siyahısına 
daxil edilmişdir. Fonddakı kitablar arasında 
nəşr tarixi baxımından ən qədimi 1502-ci ilə 
aid olan “Müxtəlif səhifələrdən və müəllifin 
məcmuələrindən ibarət  heptologiya” (“Hep-
talogium ex diversis paginis atque auctorum 
officinis congestum”) əsəridir.

Mərkəzi (lmi Kitabxananın zəngin irsində 
xüsusi yer tutan fondlardan biri də “Qarabağ 
müharibəsi qəhrəmanları fondu”dur. Sözüge-
dən fond ilk dəfə Azərbaycan Milli (lmlər 
Akademiyasının Mərkəzi (lmi Kitabxana-
sında təsis edilmişdir. Fondun fəaliyyətinin 
başlıca istiqaməti I və II Qarabağ müharibə-
sində, həmçinin Aprel və Tovuz döyüşlərində 
şəhidlik zirvəsinə ucalmış igidlərin xatirəsini 
yaşatmaq, onların qəhrəmanlıq yolunu gələ-
cək nəsillərə ötürməkdir. Bu məqsədlə fond 
əməkdaşları müharibə iştirakçılarının ailələri 
ilə mütəmadi əlaqə saxlayır, görüşlər keçirir 
və həmin qəhrəmanların həyatına, döyüş yo-
luna dair foto, video və yazılı materiallar top-
layaraq arxivləşdirirlər. İndiyədək təqribən 
2000 material toplanaraq sənədləşdirilib və 
bu iş ardıcıl şəkildə davam etdirilir.

Kitabxananın elmi-biblioqrafik fəaliyyə-
ti də xüsusi diqqətə layiqdir. 1964-cü ildən 
etibarən hazırlanan “Azərbaycanın elm və 
mədəniyyət xadimləri” biblioqrafik seriyası 
kitabxananın milli elmi-mədəni irsin sistemli 
şəkildə sənədləşdirilməsində aparıcı rol oyna-
yır. Bundan əlavə, müxtəlif tematik biblioqra-
fik göstəricilər hazırlanaraq elmi ictimaiyyətin 
istifadəsinə təqdim edilir ki, bu da kitabxa-
nanın milli-mədəni yaddaşın qorunması və 
gələcək nəsillərə ötürülməsi missiyasını güc-
ləndirir. Məsələn, “Nizami Gəncəvi” (2021)� 
“ùuşa-270” (2022)� “Görkəmli dövlət xadimi 
Heydər Əliyev” (2023)� “Naxçıvan Muxtar 
Respublikası-100” (2024) biblioqrafik göstə-
riciləri və s.

M(K-də elektron resursların idarə olun-
ması və onlayn xidmətlərin təmin edilmə-
si istiqamətində də əsaslı fəaliyyət həyata 
keçirilməkdədir. Bununla yanaşı, fondların 
komplektləşdirilməsi, yeni ədəbiyyatın qə-
bulu və emalı, biblioqrafik göstəricilərin 
hazırlanması, oxu zallarında istifadəçilərə 
xidmətin təşkili və nadir nəşrlərin mühafizəsi 
ənənəvi fəaliyyət istiqamətləri kimi davam 
etdirilməkdədir.

AM(A Mərkəzi (lmi Kitabxanası son 
illərdə informasiya xidmətlərini kökündən 
yeniləyərək rəqəmsal dövrün çağırışlarına 
uyğunlaşdırmışdır. Kitabxanada texnologi-
yalardan istifadənin genişləndirilməsi, re-

sursların rəqəmsallaşdırılması və elektron 
platformaların yaradılması oxucular üçün 
biliklərə çıxışı asanlaşdırmışdır. 2024-cü ilin 
sentyabrında AM(A prezidentinin iştirakı ilə 
kitabxananın həm yenilənmiş saytı, həm də 
yenilənmiş elektron kitabxanası istifadəyə 
verildi. 

2025-ci ilin iyul ayında isə elektron ki-
tabxananın daha geniş funksionallıqlarla tək-
milləşdirilmiş versiyası təqdim edildi. Artıq 
istifadəçilər kitabxanaya fiziki olaraq gəlmə-
dən, istənilən yerdən və istənilən vaxt elekt-

ron xidmətlərdən faydalana bilirlər ki, bu da 
müasir informasiya dövrünün tələb etdiyi çe-
vikliyi təmin edir. 

Son iki ildə M(K-in rəsmi saytı tam şə-
kildə yenidən qurulmuş və müasir tələblərə 
uyğunlaşdırılmışdır. Yenilənmə çərçivəsin-
də saytın kompüterlə yanaşı, müxtəlif smart 
qurğularda da stabil və funksional şəkildə 
işləməsini təmin edən adaptiv dizayn tətbiq 
edilmişdir. Saytda M(K-in fəaliyyətini əks 
etdirən yeni rubrikaların yaradılması nə-
ticəsində istifadəçilər kitabxananın şərəÀi 
tarixi, nizamnaməsi, strukturu, rəhbərliyi, 
elmi-metodiki şurası, fondları və kolleksiya-
ları, maddi-texniki bazası haqqında geniş və 
sistemli məlumat əldə edə bilirlər. 

Kitabxananın fəaliyyətinin əsas is-
tiqamətləri, onun tarixən formalaşmış “ilk-
ləri” və digər kitabxanalardan üstünlükləri, 
eləcə də göstərilən xidmətlərin tam təsviri 
sayt vasitəsilə açıq şəkildə təqdim olunur. 
Saytın media bölməsi kitabxananın yeni-
likləri barədə ictimaiyyətin operativ şəkil-
də məlumatlandırılmasına xidmət edir və 
M(K-in effektiv PR strategiyasının həyata 
keçirilməsində mühüm rol oynayır. Bundan 
əlavə, xidməti məlumatlar bölməsi kitabxa-
naçılar üçün praktik əhəmiyyət daşıyır. Bu 
bölmədə onlar gündəlik işdə tez-tez mü-
raciət etdikləri MARC formatları və UOT 
təsnifatı ilə bağlı məlumatlardan səmərəli 
şəkildə istifadə edə bilirlər.

Hazırda süni intellekt əsaslı ədəbiyyatın 
avtomatik təsnifatlaşdırılması sisteminin ha-
zırlanması istiqamətində tədqiqatlar aparılır. 
Bununla yanaşı, inklüziv kitabxana xidmət-
lərinin genişləndirilməsi məqsədilə süni 
intellekt texnologiyalarının tətbiq perspek-
tivləri araşdırılır. Oxucu sorğularının təhlili 
göstərmişdir ki, istifadəçilərin süni intellekt 
sahəsinə dair elmi-tədqiqat materiallarına 
marağı artmışdır. Bu tələbatı qarşılamaq 
üçün beynəlxalq tam mətn bazalarına və açıq 
girişli elmi jurnallara çıxış imkanları təmin 
edilmişdir.

Mərkəzi (lmi Kitabxananın e-layihələr 
bölməsi Azərbaycan elminin və mədəniyyəti-
nin görkəmli simalarının irsini rəqəmsal mü-
hitdə qorumaq və geniş ictimaiyyətə təqdim 
etmək məqsədi daşıyır. (lektron kitabxanada 
həmçinin “e-sərgi” adlı xüsusi bölmə fəaliy-
yət göstərir ki, burada müxtəlif mövzulara 
həsr olunmuş virtual sərgilər təqdim olunur. 

Qeyd etmək lazımdır ki, elektron 
 kitabxanada müxtəlif elm sahələrinə aid 
tammətnli kitablarla yanaşı, ölkəmizin si-
yasi, tarixi və mədəni yaddaşını əks etdirən 
xüsusi nəşrlər də yer alır. Xüsusilə, “Heydər 
Əliyev: Müstəqilliyimiz əbədidir” çoxcildli-
yi müstəqil dövlətçiliyimizin banisinin irsini 
öyrənmək üçün mühüm mənbədir. (yni za-
manda, “İlham Əliyev: İnkişaf məqsədimiz-
dir” çoxcildliyi müasir Azərbaycanın siyasi, 
iqtisadi və sosial inkişaf yolunu əks etdirən 
qiymətli toplu kimi diqqəti cəlb edir. 

(lektron kitabxanada həm də elmi və 
tarixi baxımdan əvəzsiz hesab olunan “Na-
dir kitablar” fondu istifadəçilərin ixtiyarına 
verilir. Bu bölmədə ölkənin elmi-mədəni 
irsi üçün xüsusi əhəmiyyət daşıyan, çap ta-
rixi baxımından qədim və nadir nümunələr 
toplanmışdır. Bundan başqa, “Coğrafi, tarixi 
xəritələr” bölməsi də tədqiqatçılar, tələbələr 
və maraqlanan oxucular üçün olduqca dəyərli 
resurs sayılır. 

Bu günə qədər e-kitabxana üçün 55 min-
dən artıq tam mətnli kitab hazırlanmış, on-
lardan 410 mindən çoxu sayt vasitəsilə oxu-
cuların istifadəsinə təqdim edilmişdir. Qeyd 
etmək lazımdır ki, 2024-cü ilin aprel ayına 
qədər bu göstərici cəmi 2700 nüsxə təşkil 
edirdi. (lektron kataloqda isə resursların sayı 
805 minə çatmışdır. Sürətli inkişafın təmin 
olunmasında son bir ildə alınmış yeni skan 
aparatlarının tətbiqi xüsusi əhəmiyyət kəsb 
etmişdir. 2025-ci ildə açıqlanan rəsmi hesa-
batda M(K-in fəaliyyət istiqamətlərinə dair 

bir sıra mühüm məqamlar qeyd olunub. Belə 
ki, elektron kitabxanada hazırda 32 mindən 
çox tammətnli resurs yerləşdirilmişdir. Bun-
lardan 21 min 42-ni e-kitab, 587-ni biblioq-
rafiya, 116-nı nadir kitablar, 9044-nü avtore-
ferat, 2799-nu jurnal və digər resurslar əhatə 
etməkdədir. 

Kitabxanada ilk dəfə tətbiq olunan inno-
vativ xidmət növlərindən biri də infoköşklər 
vasitəsilə oxuculara təqdim edilən sərbəst 
axtarış imkanlarıdır. Bu sistem kitabxanaçı 
və ya biblioqrafın birbaşa köməyinə ehtiyac 

olmadan istifadəçilərə axtardıqları infor-
masiya resurslarının kitabxana fondlarında 
mövcudluğunu müstəqil şəkildə müəyyən-
ləşdirməyə şərait yaradır.

Mərkəzi (lmi Kitabxananın 100 illik 
yubileyi çərçivəsində həyata keçirilən ye-
nidənqurma işləri çərçivəsində “Akademik-
lər zalı” modernləşdirilərək tam elektron 
 kitabxana standartlarına uyğun formada təş-
kil edilmişdir. Bu yenidənqurma sayəsində 
həm oxuculara yüksək texnoloji imkanlarla 
xidmət göstərmək mümkün olmuş, həm də 
“Akademiklər fondu” və xüsusi oxu zalı 
yaradılaraq elmi-tədqiqat və informasiya 
təminatı sahəsində infrastruktural şərait əhə-
miyyətli dərəcədə gücləndirilmişdir. Bu təd-
birlər kitabxananın müasir elmi-informasiya 
mərkəzi kimi fəaliyyətini daha da inkişaf et-
dirməsinə şərait yaratmışdır.

Qeyd etmək lazımdır ki, son zamanlarda 
Mərkəzi (lmi Kitabxana beynəlxalq əmək-
daşlıq fəaliyyətini davamlı şəkildə genişlən-
dirməyə başlamışdır. Kitabxana bu çərçivədə 
xarici elmi və mədəni təşkilatlarla, ali təhsil 
müəssisələri ilə, həmçinin Azərbaycandakı 
və xaricdəki diplomatik nümayəndəliklərlə 
qarşılıqlı əlaqələr qurur, birgə layihələr icra 
edir və təcrübə mübadiləsi aparır. 

Hazırda M(K 46 ölkədən 129 təşkilat və 
88 elmi nəşrlə əlaqələrini möhkəmləndirib və 
ölkəmizin xaricdəki diplomatik strukturları 
ilə müntəzəm əməkdaşlıq edir. Əməkdaşlıq 
müqavilələri arasında Misir Milli Kitabxa-
nası və Arxivləri, Kolumbiya Mədəniyyət 
Nazirliyi, Türkiyənin Karabük və Yıldırım 
Bəyazit Universiteti Kitabxanaları, Rusi-
ya (lmlər Akademiyasının Təbiət (lmləri 
Kitabxanası və digər kitabxanalar yer alır. 
Bundan əlavə, Litva (lmlər Akademiyasının 
Kitabxanası, Rusiya (lmlər Akademiyasının 
Sibir Bölməsinin Kitabxanası, gzbəkistan 
hrgənc Dövlət Universiteti, İstanbul Rami 
Kitabxanası və s. kitabxanalar ilə fəaliyyətlər 
həyata keçirilib. 

M(K-in yüzillik yubileyi ilə bağlı 
müxtəlif formatlarda həyata keçirilən tədbir-
lər də diqqətəlayiqdir. Yubiley çərçivəsində 
maariÀəndirici materialların nəşri, televiziya 
süjetlərinin hazırlanması və tematik sərgilə-
rin təşkili kitabxananın tarixi inkişaf yolunu, 
zəngin fondlarını və beynəlxalq tərəfdaşlıq 
əlaqələrini ictimaiyyətə daha geniş şəkildə 
təqdim edib. Bundan əlavə, yubiley münasi-
bətilə həyata keçirilən onlayn təşəbbüslər sı-
rasında “100 yaşlı kitabxana” adlı virtual sər-
gi və  kitabxananın 100 illik yubileyinə həsr 
olunmuş sənədli film xüsusi maraq doğurub. 

Bu il noyabrın 21-də Mərkəzi (lmi Ki-
tabxananın 100 illik yubileyi ilə əlaqədar 
Beynəlxalq (lmi Konfrans da keçirilib. Kon-
fransda 7 ölkənin – Azərbaycan, Türkiyə, gz-
bəkistan, Qazaxıstan, Polşa, Belarus və Rusi-
yanın 38 təşkilatı iştirak edirdi. Nəticə olaraq, 
M(K-in yüzilliyi yalnız tarixi bir mərhələnin 
qeyd olunması deyil, həm də kitabxananın 
gələcək inkişaf perspektivlərinin nümayişi 
baxımından əlamətdar hadisəyə çevrilib.

Mərkəzi (lmi Kitabxananın yüzillik yu-
bileyi bu gün yalnız bir müəssisənin tarixi 
yolunun qeyd olunması ilə məhdudlaşmır, 
eyni zamanda Azərbaycanda elmin, mədə-
niyyətin və maarifçiliyin inkişafında onun 
oynadığı mühüm rolu nümayiş etdirir. M(K 
bu gün milli-mədəni yaddaşın qorunması, 
elmin inkişafına dəstək və maarifçilik mis-
siyasının həyata keçirilməsi baxımından öz 
mövqeyini möhkəmləndirir və yeni əsrə daha 
güclü addımlarla daxil olur.

Azərbaycan elminin biliklər xəzinəsi Naxçıvanda yubiley təntənəsi

Görkəmli alim və ictimai xadim, Azərbaycan Respublikası Elmlər Aka-
demiyasının təşkilatçılarından biri, SSRİ Elmlər Akademiyasının müxbir 
üzvü, SSRİ Dövlət mükafatı laureatı, Əməkdar elm xadimi, akademik 
Yusif Məmmədəliyevin 120 illik yubileyi münasibəti ilə Bakıda keçirilən 
beynəlxal konfransın iştirakçılatı yubiliyarın vətəni Naxçıvanda olublar.

Naxçıvan Dövlət Universitetində da-
vam edən təntənədə yubiley şərəfinə  ali 
məktəbin təbiətşünaslıq və kənd təsərrüfatı 
fakültəsində Akademik Yusif Məmmədəli-
yev adına Tədris-Tədqiqat Mərkəzi istifa-
dəyə verilib. İştirakçıları mərkəzdə fəaliy-
yət göstərən laboratoriyalarla tanış olub və 
həyata keçirilən təcrübələri izləyiblər. On-
lar “Akademik Yusif Məmmədəliyev-120” 
guşəsində görkəmli alimin həyat və fəaliy-
yətini əks etdirən fotoşəkillərə, aldığı pa-
tentlərə, şəhadətnamələrə,digər sənədlərə 
baxıblar.

 Mərkəzdə “Akademik Yusif Məmməd- 
əliyev – 120” adlı sərgi də açılıb. Akade-
mik və ensiklopedik nəşrlərin üstünlük 
təşkil etdiyi ekspozisiyada alimin həyat və 
elmi fəaliyyətini əks etdirən və məqalələ-
rindən ibarət Azərbaycan, rus, ingilis və 
macar dillərində kitablar, jurnal və qəzet 
materialları yer alır.  

Universitetin Konservatoriya binasında 
davam etdirilən məclisdə Naxçıvan Dövlət 
Universitetinin rektoru (lbrus İsayev qo-
naqları salamlayaraq bildirib ki, görkəmli 
kimyaçı alim, dünyaşöhrətli akademik Yu-
sif Məmmədəliyevin miras qoyduğu elmi 
ənənələr bugünkü tədqiqatçılar üçün də 
mühüm mayakdır. Yusif Məmmədəliyev 
irsi bu gün Naxçıvan Dövlət Universite-
tində də ətraÀı tədqiq olunur, gənc nəslə 
aşılanır. Ali təhsil ocağında görkəmli aka-
demikin adına təqaüd təsis olunub, bu gün 

isə  Yusif Məmmədəliyev adına Tədris-Tə-
dqiqat Mərkəzi istifadəyə verildi.. 

Naxçıvan Muxtar Respublikasında 
Azərbaycan Respublikası Prezidentinin 
səlahiyyətli nümayəndəsi Ceyhun Cəlilov 
Yusif Məmmədəliyevin elm tariximizə 
etdiyi töhfələri yeni nəslə daha dərindən 
çatdırmaq məqsədi daşıdığını qeyd edib. O 
bildirib ki, Yusif Məmmədəliyevin yarat-
dığı elmi məktəbin uğurları bu gün yüksək 
səviyyədə davam etdirilir, onun ideyaları 
müasir çağırışlar fonunda aktuallığını qo-
ruyub saxlayır.

Universitetin heykəltəraş müəlli-
mi (lxan Zeynalovun hazırladığı Yusif 
Məmmədəliyevin təsviri olan barelyef və 
incəsənət fakültəsinin dekanı Cavid İsma-
yılovun  çəkdiyi portreti akademikin qızı 
Sevda Məmmədəliyevaya təqdim edilib. 

Əməkdar incəsənət xadimi, professor 
Sevda Məmmədəliyeva dövlətimizin elm 
adamlarının xidmətlərini hər zaman yüksək 
qiymətləndirdiyini bildirib, atası ilə bağlı 
xatirələrini bölüşüb və təntənəli mərasimin 
təşkilinə görə minnətdarlıq edib. 

Məclis bədii hissə ilə davam edib. 
Yubiley təntənələrinin iştirakçıları 

görkəmli alimin doğulub böyüdüyü Ordu-
bad şəhərinə də səfər ediliblər. Qonaqlar 
akademik Yusif Məmmədəliyevin abidəsi-
ni ev-muzeni ziyarət ediblər. 

Özbəkistanda Bəxtiyar Vahabzadə 
adına auditoriya

Azərbaycanın gzbəkistanda-
kı Səfirliyinin nəzdindəki Heydər 
Əliyev adına Azərbaycan Mədə-
niyyət Mərkəzinin təşəbbüsü ilə 
keçirilən “Azərbaycan sənət və 
ədəbiyyat günləri” çərçivəsində 
Fərqanə Dövlət Universitetində 
Azərbaycanın Xalq şairi Bəxti-
yar Vahabzadənin adını daşıyan 
Azərbaycanşünaslıq auditoriya-
sının açılışı olub.

Tədbiri universitetin rektoru Baho-
dirjon ùerməhəmmədov açaraq deyib ki, 
B.Vahabzadə yaradıcılığı iki qardaş xalqın 
ortaq ədəbi dünyagörüşünün mühüm tərkib 
hissəsidir. AMM-nin direktoru Akif MariÀi 
çıxışında bildirib ki, Bəxtiyar Vahabzadə 

adına Azərbaycanşünaslıq auditoriyası-
nın yaradılması iki ölkə arasında dostluq, 
qardaşlıq və humanitar əməkdaşlıq üçün 
yeni bir körpü rolunu oynayacaq. Onun 
sözlərinə görə, bu məkan yalnız simvolik 
əhəmiyyət daşımır, həm də tələbələr üçün 
Azərbaycan dili, ədəbiyyatı, tarixi və mə-
dəniyyəti üzrə dərslərin və elmi müza-
kirələrin aparılacağı praktik tədris mühiti 
kimi fəaliyyət göstərəcək. 

Auditoriyada Xalq şairi Bəxtiyar Va-
habzadənin portreti və yaradıcılığını ta-
nıdan məlumatlar, görkəmli ədəbiyyat və 
mədəniyyət xadimlərinin fotoları, eləcə 
də Azərbaycan mədəni irsinin incəliklərini 
ifadə edən xalça və kəlağayı nümunələri 
auditoriyanın estetik ruhunu tamamlayır.

